
 تأریخ

په   نـۀ ده چې  اړینه  تأریخ څرک ولگوو.  ۱۷۰۷دلته  پاڅون ورهاخوا د غلزیو د  له  لپاره د غلزیو  آزادۍ  ز کال کې د 

د پلمې  زوی چې هغه مهال په کندهار کې یو پیاوړی مشر وو، د کندهار فارسي والي  د توطـئـې[ 2] «ملخي»د [ 1]« میرویس»

په تور ونیوۀ او اصفهان ته ئـې واستاوۀ؛ خو میرویس په دومره منطق او استدلال د ځان دفاع وکړه چې د هغـۀ مقام ورته 

بیرته اعاده سو. میرویس خان کندهار ته د راستـنــېـدلو په لاره کې خلک پاڅون ته راوبلل او فارسي مشر ئـې مړ کړ او  

و ځان ئـې د کندهار والي اعلان کړ. فارسیانو د میرویس پر ضد درې لښکرې ولېــږلې  د فارس لښکر ئـې دړې وړې کړ ا 

 کالو لپاره په لاس کې وو وفات سو.  ۸ز کال کې چې کندهار ئـې د ۱۷۱۵خو ټولو ته ئـې ماتې ورکړه او په 

د میرویس ځای ناستی د هغـۀ زوی میر محمود سو چې په لومړیو کې ئـې له فارسیانو د وخت د ضایع کولو  لاره خپله  

ز کال کې پر فارس برید وکړ. میر محمود لومړی له ۱۷۲۰او خپلې مناسبې موقع ته سترگې په لار سو؛ میر محمود په  

تنو ئـې خپل ځانونه د حایلو دښتو په منځ کې له لاسه    ۵۰۰۰چې    تنو جنگیالیو سره د کرمان پر لور وخوځید  ۱۲۰۰۰خپلو  

 
1 -  Mr. Wais   په انگلیسي متن کې ئـې تایپي تیروتنه کړې ده او ښاغلی ویس ئـې لیکلي دي چې د :Mir   « په نوم کې دi  توری »

 ژ  - جوړ سوی چې د ښاغلي لپاره کارول کیږي، حال دا چې دا د میرویس نیکــۀ نوم دی.   Mrورڅخه هیر سوی او

ورکړل؛ د کرمان ښارگوټی ډېــر ژر تسلیم سو او افغانانو په څلور میاشتو کې د لوټ او تالان او د تصور وړ هر ډول 

زور زیاتي څخه کار واخیست ؛ فارسي جنرال لطف علي خان په افغانانو برید وکړ، سخته جگړه ونښتله او میر محمود 

 له خپلو څو تنو سره په تیښتې بریالی سو. 

کسیز لښکر جوړ کړ او په    ۲۸۰۰۰ز کال کې یو بل  ۱۷۲۲له دې ترخې تجربې څخه په درس اخیستلو میرمحمود په  

پورې پر مخ لاړ؛  دلته په بام کې ئـې د خپلو تدارکاتو زیرمه جوړه او چمتو کره؛ له دې   [3]  «بام»چټکۍ سره له سیستانه تر 

ځایه ئـې یو ځل بیا د سیستان پر لور پرمختگ وکړ. ښارگوټي تسلیم سو خو د کرمان بالاحصار او ارگ پښه ټینگه کړه، 

  د تومانو د رشوت  هڅه وسوه چې    ۱۸۰۰۰د حصار گارنیزیون اعلان وکړ چې هیڅکله به تسلیم نـۀ سي، هـغـۀ ته د  

محاصرې کړۍ لا ټینگه کړي. ورپسې ئـې د یزد پر لور مارش وکړ خو ورته څرگنده  سوه چې د برید له لارې ئـې نـۀ  

سي نیولای نو له دې کبله ئـې یزد شا ته پریښود او پرته له دې چې خپلې شا ته د اړیکو لاره پرېــږدې د اصفهان پر لور 

له خپلو   نوموړی  له    تنو جنگیالیو  ۲۳۰۰۰وخوځید.  او  ئـې ستړی ستومانه  ته ورسید، لښکر  سره د اصفهان لس مایلۍ 

لوږې کړیدۀ، او په کڅوړو کې ئـې ډېــر لږ مهمات پاتې ول. د فارسیانو د شوری په منځ کې د پریکړې پر سر اوږد ځنډ  

د وکړ خو د برید بولنه یا قومانده ډېــره بده وه؛ د فارسیانو  رامنځته سو، له دومره ځنډ وروسته فارسیانو پر افغانانو بری

پر   له دې ماتې وروسته میرمحمود  پای وموند. د فارسیانو  ئـې  په بشپړې ماتې  برید د فارسیانو  ناکامه وخوت؛ دا  برید 

مود راخپل مختگ وکړ او اصفهان ئـې محاصره کړ؛ د فارس شاه هڅه وکړه چې د ډېــر رشوت په ورکولو سره میر مح

کړي خو دې کار د شاه ویره او ضعف لا نور څرگند کړ او میر محمود د محاصرې کړۍ لا نوره هم تنگه کړه او هر 

اتو میاشتو   له  په پای کې  ته تدارکات رسول.  ئـې ښار  به  یا  او  تښتید  له ښاره به  ئـې سزا ورکوله چې  ته  هغـۀ فارسي 

د فارس د شاهي تاج ئـې ډالۍ او ښار ئـې ورته تسلیم کړ. په دې پسې   محاصرې وروسته شاه حسین محمود ته ورغی او

 محمود امر وکړ چې ټول هغه سرتــېــري دې قتل عام سي چې له ښاره ئـې دفاع کړې وه.

محمود تر دې دمه خپله زړورتیا، انرژي او ذکاوت وښود خو له دې وروسته د دۀ طبیعت او چلند زښت ډېــر بدلېــږي؛  

  ۳محمود بد خلقه، شکمن او بې رحمه سو. محمود قزوین محاصره کړ، کله چې قزوین ونیول سو امر ئـې وکړ چې د  

قزوین د ښار استوگن وگړي ئـې پاڅون ته اړ ایستل  دا هغه عمل وو چې د  –ورځو په لړ کې دې بې توپیره قصابي وکړي 

او په دې ښار کې ئـې د افغان لښکر تقریباً نیمایي کسان قتل او پاتې ؛ محمود په دې باور وو چې یوازې ویره او وحشت  

په کولای سي فارسیان له پاڅون څخه لیرې وساتي. په عین حال کې د محمود د افغان لښکر شمــېــر په سرعت سره مخ 

ز کال کې محمود  ۱۷۲۴کمیدو سو، دغـۀ حالت محمود اړ ایست چې خپل لښکر ته کردان او نور سني قبایل جذب کړي. په  

میاشتنۍ محاصرې وروسته ونیوۀ. خو ورسره محمود نور او لا بې رحمه سو   ۸عراق او فارس ونیول او شیراز ئـې له 

ه پای کې د خپلو مشرانو له پلوه ووژل سو او پر ځای ئـې میر اشرف چې  او لا ئـې وینو تویولو ته تنده ډېـرېـدله؛ محمود پ

 د محمود له خپلوانو څخه وو تاج پر سر کړ. 

نوي سلطان ته ډېــر کارونه په مخ کې پراتـۀ ول چې تر سره ئـې کړي؛ روسانو گیلان ونیوۀ، تورکانو له لویدیځ لوري  

پرمختگ پیل کړ او د شاه حسین زوی طهماسپ له خپل لښکر سره باغی سوی وو. اشرف لومړی د تورکانو مخې ته  

ړ ئـې کړل چې دی په رسمیت و پیژني، په دې پسې اشرف د  ورغی او تورکانو ته ئـې په بروجرد کې ماتې ورکړه،  او ا

طهماسپ پر لور وخوځید هغـۀ ته ئـې هم ماتې ورکړه او قزوین او اصفهان ئـې ونیول. خو دا د اشرف وروستی بری وو؛  

د نادر قلي خان په نوم یو نامتو داړه مار راپورته سو ؛ سره له دې چې دی یو مهال د لوټمارانو او غلو لوی مشر وو خو  

اشرف هڅه وکړه چې له نادر قلي سره وگوري خو د زمان مد و جذر   اوس د طهماسپ د لښکر په مشرۍ ټاکلی وو. میر

  ۱۲۰۰۰نور گرځیدلی وو؛ دامغان ته نېــږدې جگړه ونښتله او اشرف بشپړه ماتې وخوړله، د جگړې په ډگر کې ئـې د  

ې له نادر  سرتــېــرو مړي پریوتل؛ په خپله اشرف اصفهان ته وتښتید. اشرف بل لښکر جوړ کړ او بیا ئـې هڅه وکړه چ

مایلۍ کې ئـې سنگر ونیوۀ؛ خو د تــېــر ځل په شان بیا ورته کوم بری په  ۲۴سره مصاف وکړي او د اصفهان د شمال په 

افغانان ئـې ووژل. له دې وروسته میر اشرف شیراز   ۴۰۰۰نصیب نـۀ سو، ځکه نادر د اشرف پر سنگر یرغل راووړ او 

جوړ کړ او د نادر مصاف ته راووت خو بیا هم کومه بریا ورته په لاس ورنغله    ته وتښتید او دلته ئـې بیا خپل بل لښکر 

ځکه یو ځل بیا ئـې ماته وخوړه او اشرف او سرتــېــري ئـې شیراز ته ئـې په شا سول؛ اشرف چې له بدلون نه منونکي 

تنو   ۲۰۰میر اشرف له خپلو مد وجذر څخه نور په تنگ راغلی وو نادر ته ئـې شرایط وضع کړل. د دې په اوریدلو سره 

جان فدا آس سپرو سره   وتښتید؛ د اشرف په تیښتې سره د تعقیب ډله دومره ورته نېــږدې سوې وه چې سیستان ته په  

رسیدلو سره ورته یوازې دوه تنه خدمتگاران پاتې ول ؛ بلوڅ مشر د دوی په وژلو کې کومه ستونزه نـۀ درلودله. په دې  

کاله دوام   ۷یو د سلطنتي کورنۍ د واکمنۍ لمنه ټوله سوه، سره له دې چې د دې کورنۍ واکمنۍ سره په فارس کې د غلز

 وکړ خو د فارس د نفوسو ثلث ئـې له منځه یووړ. 

کسیز لښکر سره ئـې د کندهار   ۱۰۰۰۰۰زکال کې له خپل سل زره ۱۷۳۷له دې وروسته نادر هرات او فراه ونیوله او په  

پر لور پرمختگ وکړ. دا مهال د کندهار والي په قوم غلزی میر حسین وو چې د میر محمود ورور وو او د کندهار لښکر 

لي لا تر اوسه په هماغه زړورتیا او روحیې ول چې په مټ ئـې په فارس کوټ هم د دۀ د قبــېـلې په کسانو ډک وو، دا جنگیا

میاشتو لپاره مقاومت وکړ خو په پای کې په مطلوبو شرایطو    ۱۸کې سوبې کړې وې، دوی په همدې لښکر کوټ کې د  

کالو جگړو   ۲۰ـرو نادر ته تسلیم سول.  د نادر له مړینې وروسته د درانیانو سلطنتي کورنۍ ظهور وکړ؛ غلزیو چې د تــېـ

په لړ کې خپل تر ټولو بهترین او ډېــر زړور جنگیالي له لاسه ورکړي ول نور څوک ورته پاتې نـۀ ول چې د هغـۀ تصور  

لپاره جگړه وکړي چې لا تر نن پورې ئـې خپل حق گڼي او د احمد شاه د لمسیانو محمود او زمان خان تر منځ تر وروستۍ  

ریخ کې د دوی په هکله لږ اوریدل سوي دي. د توران غلزیو په سیمې کې د داسې پــېــښې شخړې پورې نور په افغان تأ

رامنځته کیدل ظاهراً دوی هڅولي چې پاڅون وکړي او د غلزیو سلطنتي کورنۍ یو ځل بیا په پښو ودروي. همدا ول چې  

کابل او کندهار څخه د درانیو لښکرې   عبدالرحیم خان هوتک ئـې پادشاه اعلان کړ او شهاب الدین توخي ئـې وزیر، خو له

 راغلې او غلزیو ته ئـې په هره پــېــښه کې بشپړه ماته ورکړه او په پای کې پاڅون وځپل سو. 

له همدې نیټې نیولې بیا د افغانستان تر برتانوي نیواک پورې موږ د غلزیو په تأریخ کې د کومې هڅې څرک نـۀ وینو.  

ښایی غلزي لومړني کسان نـۀ وي چې د نیواک پر مهال ئـې زموږ پر ضد لومړنی ډز کړی وي خو دوی لومړني کسان 

نه هغه مهال پیل کړل کله چې غزني ته نېــږدې د شاه پر کمپ  ول چې زموږ د سر تــېــرو پر ضد ئـې لومړني جدي بریدو

نیټې په هماغې کلا باندې برید کړی وو.   ۲۲ز کال د جولای د میاشتې په ۱۸۳۹برید وسو، یوه ورځ مخکې ئـې یعنې د 

کابل ته د  تنه ئـې اسیر ونیول سول.   ۵۰تنه ټپیان او ووژل سول او  ۴۰یا  ۳۰په دې برید کې غلزي وځپل سول، د دوی 

برتانویانو له ننوتلو وروسته، غلزیو شاه شجاع ته بیعت ونـۀ کړ، تورن اوترام د دوی د ځپلو لپاره ولېــږل سو، تورن 

mailto:maqalat@afghan-german.de


  
 
 
 

 

 10تر 4 له :شمیرهد پاڼو 
 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه در افغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ ، دلیکنې د لیکنیزې بڼې پازوالي د لیکوال په غاړه ده : یادونه

 
 
 
 

تیت او پرک کړي او که شوني وي نو د غلزیو سرسخت او مقاوم مشران  "اوترام ته هدایت ورکړل سوی وو چې غلزي 

ونیسي او د غلزیو نوي ټاکل سوي والیان یعنی    [4]  «مهتر موسی خان، عبدالرحمن خان، گل محـمد خان او ماما دې»لکه  

انې ونړوي چې  میر علم خان، زمان خان او خلیل خان دې پر خپلو څوکیو کښینوي؛ او په پای کې دې د ناصرالدوله کلاگ

 " د دۀ د پیروانو په لاس کې وې.

همدا شان د ډگروال هرینگ د وحشیانه وژنې راپور هم ورکړل سو نو له دې کبله اوترام ته هدایت ورکړل سو چې د    " 

ته هم سزا ورکړي. د دې موخې د تر سره کولو لپاره د اوترام تر مشرۍ لاندې دغه ځواک جوړ   دې قساوت مرتکبینو

پونده توپونو یوه بطریه، له  ۹سو: د شاه د سپارۀ ځواک یوه څانگه، د گورگه یوه لیوا او له کابل څخه د توپچي ځواک د 

هم سپارۀ ځواک نیمایي او د آس سپرو د توپچي  دې ځواک سره له کندهار څخه د شاه د پلي ځواک یو کنډک، د شاه د دو

تنه هم له همدې ځایه ورسره یو ځای سول؛ خو د    ۱۰۰۰ځواک یو غنډ یو ځای کیدۀ. همدا شان د افغان سپارۀ ځواک  

ـر ستونزمن ول او همدا شان په لوټ او  دومره لوی ځواک د سړیو او څاریو لپاره د خوراک او علوفه بابو تدارکات ډېـ

ې د دومره لوی ځواک منع کول گران کار وو د دغو ټکیو په پام کې نیولو سره اوترام په خپله وړاندیز وکړ چې د  تالان ک

ته راټیټه سي او پاتې نور دې د محـمد عثمان خان تر بولنې لاندې راوړل سي، محمـد عثمان خان   ۵۰۰دۀ شمــېــره دې 

 یو د پام وړ لوی اشراف او د پادشاه اکا وو.  

ته ورسید. په [ 5« ] قلعـۀ عالیجاه»ز کال د سپتمبر د میاشتې د شپږمې نیټې مارش پیل او د سپتمبر په دولسمې نیټې ۱۸۳۹د 

اولسمه ئـې د زرمت پر درې ننوت او همدلته ډېــري مخکښ مشران ورته تسلیم سول. په اتلسمې نیټې د پلي ځواک یوه 

تنه  ۱۶څانگه ورسره یو ځای سوه. په شلمې نیټې نوموړي د خوجک غلزیو پر ضد هوښیارانه گام اوچت کړ او د دوی 

شور  »نیټې ئـې  ۲۵ه دې لوري هم څوتنه ووژل سول او څو تنه ټپیان سول. په تنه ئـې ژوندي ونیول؛ ل ۱۱۲ئـې ووژل او 

موسی خیلو ته لاړ او دلته مهتر موسی چې د غزني د برید مشر وو تسلیم سو؛ په   ۲۷په [؛ 7« ]چلک»  ۲۶ته لاړ، په [ 6« ]کچ

«  اوشلان»ته؛ په دوهمه  [  10« ] اوکوري»داکتوبر په لومړۍ نیټې  ،  ته[  9« ]پاڼې/ پناه»ته لاړ، په دیرشمې نیټې  [  8« ]ملینډا»نیټې    ۲۹

ته لاړ چې دلته [ 14« ] قلعـۀ مارغه»ته؛ په شپږمه ئـې [ 13« ] فیروز»ته؛ په پینځمه ئـې  [12«] دیله او منصور»ته؛ په څلورمه [ 11]

د غلزیو د لوی مشر په قوم هوتک د عبدالرحمن کلا ده، همدغـۀ عبدالرحمن د درانیانو پر ضد د پاڅون مشري کوله؛ په  

 نیټې نوموړی د جنرال ویلشایر له کمپ سره یو ځای سو.   ۱۸نیټې قلعه مارغه ونیول سوه او ونړول سوه او په  ۱۷

 
4 -Mehtar Musa Khan, Abdur Rahman Khan, Gul Muhammad Khan, and the Mama  
5 -Kala Ali Jah 
6 -Shorkach 
7 -Chalak 

8  - Malinda   ماته په ټول کتاب کې دا نوم زښت ډیر په زړه پورې دی. ما د :King Malinda کتاب ژباړلی چې د هند د  یا پادشاه ملینډا په نوم یو بودایي

مینندر د نوم اړول سوې  د آریانا د شهنشاه یا مها راجاجواهر لعل نهرو د پوهنتون د پښتو څانگې دیپارتمنت ورڅخه کار اخلي. دغه ملینډا په پالي ژبې کې 
ناستو پاڅو وروسته مینندر د بودایي دین ته اوړي او د افغانستان رسمي دین بودایي دین   وډیر له بڼه ده. ملینډا له ناگه سینا یوۀ بودایي راهب سره گوري او

 ژ  -اعلانوي. زه نه پوهیږم چې دا نوم د مینندر له نوم سره کوم تړاو لري که نه خو ماته له تأریخي اړخه په همدې تړاو په زړه پورې دی. 
9 -Pannah 
10 -Ukori 
11 -Ushlan 
12 -Dila and mansur 
13 -Firoz 
14 -Kala -i -Margha 

په دې توگه موږ وینو چې اوترام د پلي ځواک له دوه نیمو لیواگانو، د سپارۀ ځواک له نیمې لیوا، د توپچي ځواک له یوې  

آس سپرو سره د غلزیو د سیمې له یوې ژۍ څخه بلې ژۍ ته لاړ او سره له دې چې دې    ۵۰۰بطریې او د ملیشاوو له  

 سته بیا هم  یوازې یوځل ئـې پر وړاندې مقاومت وسو.  سیمې کې په هر لور کې پریمانه استحکامي کلاگانې 

په متعاقب ژمي کې غلزي چوپ پاتې سول خو د پسرلي په راتگ سره دوی یو ناڅاپه خپلې قبـیـلې پاڅون ته راوبللې او  

د کابل او کندهار تر منځ اړیکي ئـې له خنډونو سره مخامخ کړل. جنرال نات، د توپچي سپارۀ ځواک تورن، اندرسن، له  

وا په ملتیا ولېــږۀ چې د سړک شاو خوا غاړې تصفیه کړي. اندرسن سپرو او د پلي ځواک د یوې لی ۵۰۰څلورو توپونو، 

کې مخامخ سو، جگړه ونښتله او میرڅمن له ځانـه ډېــره زړورتیا او میړانه وښودله او په   [15« ] تازي»له غلزیو سره په  

تنو وژل سویو مړي ئـې شا ته    ۲۰۰خپلو برچو ئـې زموږ پر پلي ځواک راودانگل، دښمن ته ماتې ورکړل سوه اود   

 پریښودل. 

 

روپۍ ورکوي چې سړک خلاص پرېــږدي    ۳۰۰۰۰زره،   سر ویلیام مکناتن وړاندیز وکړ چې غلزیو ته به هر کال دیرش 

 خو دا پلان د تورې او چاقو د استدلال په پرتلې ډېــر بریالی نـۀ وو او غلزیو بیاهم خپلو لوټماریو ته دوام ورکاوۀ.

 

تر مشرۍ لاندې د پلي ځواک دوه  [  16« ]تورن مکان»ز کال په پسرلي کې غلزي یو ځل بیا اله گوله پیل کړه؛ د  ۱۸۴۱د  

ته   برتانوي ځواک قلات  په رسیدلو سره  ته  قلات  پر لور وخوځیدل.  توپونه د قلات  او  یو شمــېــر سپارۀ  او  کنډکونه 

ورڅیرمه د غلزیو پر یوې کوچنۍ کلا یرغل وروړ؛ د دې یرغل په لړ کې د تورن مکان ځواک ته لږ تلفات ورسیدل، د  

تـنو سره ووژل سو. دې کار غلزي وپارول؛ پریکړه وسوه چې د قلات غلزایي کلا دې تر ترمیم   غلزیو مشر له خپلو څو

لاندې ونیول سي. د کار له پیلیدلو سره سم غلزي راغلل او کلا ئـې محاصره کړه او هڅه ئـې وکړه چې د کار د ترمیم د  

توپونو او د    ۲تنو شلگرو لرونکو سپرو او    ۴۰۶چارو کارگران وربړوي. د غلزیو د مخ نیوۍ لپاره ډگروال ویمر له  

سپارۀ ځواک له یو شمــېــر سپرو سره د پوستې د امنیت لپاره ولېــږل سو. کله چې ډگروال ویمر د پوستې پر لور وخوځید  

تـنو غلزیو ورباندې برید وکړ، غلزي د ډگروال ویمر د شلگرو د ځواک پر وړاندې    ۵۰۰۰د لارې په اوږدو کې تقریباً 

زړورتیا او میړانې او پریکنده پیاوړې روحیې تورې په لاس راغلل. دوی را روان ول، په شا به سول او بیا به راغلل؛   په

په هرځل راتگ سره به د هاوکین د توپونو د گولیو په اور او د اته دیرشمې پلې لیوا د سرتــېــرو د توپکو د اور په مرستې 

و ساعتونو لپاره جگړه وکړه خو په پای کې ئـې له جگړې لاس واخیست. د جگړې به په شا وتمبول سول. غلزیو د دوه و 

څارگرو اعلان وکړ چې غلزي د شپې په تیارۀ کې   [17« ]روشن انداز»په ډگر کې د دوی گڼ شمــېــر مړي پاتې سول، د  

 راغلل او گڼ شمــېــر مړي او ټپیان ئـې له دې ځایه وایستل. 

ورپسې ختیځ غلزي راپاڅېــږي ؛ ډگروال چمبرز له کابله د یوۀ ځواک په ملتیا د هغوی د ځپلو لپاره ولېــږل سو؛ خو  

 دډگروال له رسیدلو مخکې د پینځم سپارۀ ځواک سرتــېــرو مهاجمین تیت کړي ول.

 
15 -Tazi 
16 - Captain Macan 
17 - moving lights 

ز کال د سپتمبر په میاشت کې زرمت ته یو ځواک واستول سو چې دا سیمه یو ځل بیا اطاعت ته راماته کړي. ۱۸۴۱د  

 کله چې ځواک ورسید ټولې کلاگانې متروکه وي ؛ زموږ ځواکونو دا کلا گانې ونړولې.  

په دې وخت کې د هند د دولت پریکړه راورسیدله چې په افغانستان کې د لگښتونو شمــېــره دې محدوده سي؛ په پایله کې 

د نورو مصارفو تر څنگ هغه مستمري چې غلزیو ته ورکول کیدله ودریدله. غلزي یو ناڅاپه راپاڅیدل او د جلال آباد پر  

کړه او د پــېــښور د لارې ټول ارتباطات ئـې قطع کړل. د جنرال سیل لیوا چې  لور کوتلونه ئـې ونیول، یوه قافله ئـې لوټ 

ز کال د اکتوبر د میاشتې په  ۱۸۴۱له هنده په لارې وه مأموره سوه چې د خپلې لارې په اوږدو کې   پاڅون وال وځپي. د 

تنه ټپیان او ووژل سول.   ۲۵تر برید لاندې راغی چې د دۀ د ځواک [ 18« ] بت خاک »نهمې نیټې دډگروال مانتیت ځواک په 

په دولسمې نیټې ئـې د خورد کابل تنگی ونیو خو له یوې لنډې نښتې وروسته کوتل تصفیه سو. په څوارلسمې نیټې غلیزو 

کابل په دره کې د شپې له پلوه زموږ پر کمپ برید وکړ، دا برید د خیانت په مرستې تر یوې کچې بریالی وو. په   د خورد

دې پسې جنرال سیل یو گام وړاندې واخیست خو د جگدلک په تـنگي کې د دښمن له ستر، مداوم مقاومت او د پام وړ  

له لاسه ورکړل. له دې جگړې وروسته هغوی تر هغو  تنه ټپیان او وژل سوي ئـې    ۱۰۰زړورتیا سره مخامخ سو چې  

کوچنیو نښتو او جگړو ته دوام ورکړ چې جلال آباد ته ننوت؛ ډېــره شوني ښکاري چې له دې وروسته کومونو ځواکونو  

 چې جنرل سیل کلابند کړی وو، غلزي ول.  

 

ز کال د جنورۍ د میاشتې په شپږمې نیټې په کابل کې میشتو برتانوي ۱۸۴۲غلزیو ته ستر فرصت سترگه په لار وو. د  

بیرته ستنیدلو مرگوني و  لړ کې د خطرناک دښمن پروړاندې د  په  افغان ژمي  لرلو د  په  نامنظم لښکر  چارواکو د خپل 

وروستي سرتــېــري پورې یا ووژل سول او یا اسیر سول؛  پریکړه وکړه. له بت خاک څخه نیولې د دې لښکر ځواک تر

غلزیو دوی کلابند کول، لوټل ئـې او د لښکر هر څوک او هرڅومره ئـې چې مخې ته ورتلل قتل عام کول ئـې؛ یوازې په  

په  تنو ته ورسیدله؛ ۱۲۰۰۰تنه ووژل سول؛ په تیزین کې د لښکرد وژل سویو شمــېــره  ۳۰۰۰خورد کابل کې د لښکر 

توپک ول پاتې چې راټول سوي ول؛ هغوی هم  د څو ساعتو په ترڅ کې له منځه لاړل. غلزیو په    ۲۰گندمک کې ټول ټال 

 حقیقت کې د برتانویانو په وینو ځانونه مړول. 

ز کال د سپتمبر پر اتمې نیټې کله چې جنرال پالک په جگدلک کې پرمخ تگ کاوۀ د لوړو دنگو څوکو پر سرونو ۱۸۴۲د 

راټوله سوې وه. زموږ   »وایي:  [  19]  «ښاغلی کې»بیا غلزي راښکاره سول. پر سرونو  لویه ډله د لوړو غرونو  د غلزیو 

او   ناست ول  په خپلو مورچلونو کې  ټینگ  بیا هم غلزي جنگیالي  نیولې وې خو  تر اور لاندې  توپونو د هغوی مواضع 

او په همدې  مقاومت ئـې کاوۀ. زموږ د توپونو گولۍ د هغوی په منځ کې چاودیدلې؛ خو بیا هم دوی خپلې مواضع ساتلې، 

د هغوی د مشهورو مشرانو    [20]   «جنگیالي» کې به ئـې د خپل جزائـیلي توپکو سور اور پر موږ بل کړ. د غلزیو د قبــیـلو  

تر سترگو لاندې ول او کښته د جگړې دې صحنې ته ئـې په سوبمنو سترگو کتل. خو دوی اوس له نورو سرتــېــرو سره 

او   د ویرې  کې  په پښو  پلي ځواک لوړو چیغو د دوی  برتانوي  او گریوان سي. د  ورسره لاس  باید  مخامخ کیدل چې 

 
18  -Kaye 
19 -moving lights 

20 -   flower   په کتاب کې دلته ټایپي تیروتنه سوې ده. د لیکوال موخه :follower    یعنی پیروان یا جنگیالي ده چې په تیروتنې ورڅخه

flower    .ژ  - یعنی گل لیکل سوی دی 

خو له دې سره سره غلزي یو ځل بیا راښکاره   «وارخطاییۍ څړیکه خپره کړه، په دې سره غلزیو شا کړه او وتښتیـېــدل.

سول چې د مک کاسکیل ځواک لوټ او تالا کړي، مک کاکسیل غوښتل د جنرال پالک له ځواک سره یو ځای سي. غلزي  

یو ځل بیا د سپتمبر په دیارلسمې نیټې په تــېــزین کې له اکبر خان سره یو ځای سول، په ډېــرې زړورتیا او میړانې او  

ــېــري ول.  مقاومت  ئـې جگړه وکړه خو بې گټې وه ځکه دا ځل موږ سره پیاوړي او ښـۀ سرت

 هماغه قاطعیت له ځانه څرگند کړ.   ئـې د دښمنۍاوس موږ سویلي غلزیو ته راگرځو چې د خپلو شمالي وروڼو په شان 

تنو جنگیالیو سره په رسیدلو سره   ۱۳۰تورن وود برن په کابل کې د جگړې له پیلیدلو لږ مخکې له غزني څخه کابل ته له  

 تنو څخه یوازې شپږ تنه ئـې ووژل سول. ۱۳۰د غلزیو د یوې ډلې تر برید لاندې راغی چې له 

ز کال د نوامبر د میاشتې په شلمې نیټې غلزیو په غزني برید وکړ خو ښار ته د ننوتلو پر ځای ئـې  غوره  وبلله  ۱۸۴۱د  

ز کال د مارچ په میاشت  ۱۸۴۲چې ښار کلابند کړي ؛ هر هغه چا چې سر پورته کاوۀ هغه به ئـې وویشت. په پای کې د 

و د گارنیزون ډېــري هغه سپاهیان قتل عام کړل چې د تیښتې هڅه ئـې  کې د غزني گارنیزیون غلزیو ته تسلیم سو. غلزی

 کوله.  

 

ز کال د دسمبر په نهمې نیټې راورسیدل خو د اپریل تر میاشت پورې  ۱۸۴۱غلزیو قلات غلزایي هم کلا بند کړ. دوی د  

ئـې د کوم جدي برید هڅه ونـۀ کړه، دوی تر دې مودې پورې خپل جنگیالي راټولول او د مې په میاشت کې ئـې دا ځای  

ال نات قلات غلزایي ته د ډگروال ویمر تر مشرۍ لاندې د قلات  تر بشپړې کلابندۍ لاندې راوست. واوریدل سول چې جنر

غلزایي د خلاصولو لپاره یو ځواک لېــږي، غلزیو هم پریکړه وکړه چې د قلات غلزایی پر گارنیزیون برید وکړي. غلزیو  

دې راغلل او زموږ یو شمــېــر پوړۍ یا زینې چمتو کړلې او په زړورتیا ئــې برید پیل کړ. دوی درې ځله په جسارت وړان

د توپونو د میلونو د یو یارډۍ په واټن کې به ئـې خپل بیرغ ودراوۀ؛ بریدگر درې واړه ځله زموږ د توپکو د سرۀ اور په  

زور په شا وتمبول سول. همدا شان دوی هڅه وکړه چې د کلا د مورچلونو په دیوالونو کې کړکیو ته په ډېــره زړورتیا  

ول. برید  «فلاخن»لږ اور درلود، د دوی په لاسونو کې تورې او اور غورځوونکي مچنغزي ځان ورسوي. دوی د توپکو 

له شلو دقیقو تر نیم ساعت پورې دوام وکړ. زموږ په گارنیزیون کې هر سرتیری د غلزیو داسې جسارت او په برید کې  

ه ول؛ له دې برید څو ورځې مړي پرات  ۱۰۴مصمم توب ته هک حیران پاتې وو. زموږ د مدافعې په کرښه کې د دوی  

پورته    ۴۰۰وروسته دا جوته سوه چې د دوی د ټپیانو او وژل سویو کسانو شمــېــر چې له جگړې وروسته مړه سول له 

تنه شمــېــرل سوی دی. له دې ماتې وروسته دوی بیا هم ناامیده نـۀ ول او له شمس    ۶۰۰۰وو. د دوی ټولټال شمــېــر  

سول چې د غزني پر لور د جنرال نات د پرمختگ مخه ډب کړي ؛ جنرال نات په خپله ویلي چې  الدین خان سره یو ځای 

 دغه ځواک په ډیرې زړورتیا او جسارت عمل وکړ. 

 دوی یو ځل بیا له شمس الدین سره یو ځای سول چې په بیني بادام کې د جنرال مخه ډب کړي. 

کله چې جنرال پالک په شا کیدۀ، غلزي یو ځل بیا سره راټول سول او په تیزین، هفت کوتل او جگدلک کې ئـې ورباندې 

 برید وکړ. 

ـږد کې غلزي لومړي کسان ول چې پر موږ ئـې ډزې وکړې  له دې کبله دا یو څرگند حقیقت دی چې زموږ په دې لښکر لېـ

او وروستي کسان ول چې زموږ پر وړاندې ئـې مخالفت وکړ. زموږ د نیواک په ټول مهال کې غلزي په هرې جگړې کې 

له هر ډول پایلې سره سره ښکیل ول، دوی له سره تر پایه خپل لوړ قاطعیت او لوړه زړورتیا څرگنده کړه او زموږ پر  

 وړاندې ئـې نـۀ ستومانه کیدونکي دښمني وښودله. 

غلزي له درانیو څخه شدیده کرکه لري او غاصبین ئـې گڼي ؛ دوی په بړوس  تندي او زړۀ نازړۀ توب سره د کابل حکومت  

ز کال په پیل کې د غلزیو شمالي څانگو پاڅون وکړ. داسې ښکاري چې محـمد اکبر خان د غلزیو  ۱۸۴۹ته غاړه ږدي. د 

سره د ورورۍ  (لغمانوگورئ:  –او د فیض محـمد خان پلار [، 21" ] ژ  -بادي آباد/ بدیع آباد ؟ " د مشهور )له محمـد شاه خان 

سوگند کړی وو، چې د اسلامي شریعت له نظره وروڼه گڼل کــېــږي. کله چې محـمد اکبر خان وفات سو، محـمد شاه نـۀ 

یوازې د اکبر خان په ملکیت کې د میراث د حق دعوی وکړه بلکه د اکبر خان د کونډو او د وزرات د مقام دعوی ئـې هم  

عوای گانې د وسلو په زور تر لاسه کړي چې گڼ شمــېــر غلزي ورسره ودریدل.  وکړه. محـمد شاه چمتو وو چې دغه د

دوست محـمد د محمـد شاه د ځپلو لپاره یو ځواک ولېــږۀ خو ثابته سوه چې دا د دې موخې لپاره کافي ځواک نـۀ وو. د  

ړ کړ دا لښکر له غلزیو څخه کسیز لښکر جو ۲۵۰۰۰ز کال د اپریل د میاشتې په لړ کې ئـې د ابدالي جنگیالیو یو ۱۸۹۴

د کرکې په روحیې پالل سوی وو. بلافصل وارث غلام حیدر خان د غلزیو مسؤول وټاکل سو. غلزیو یو ځل بیا د محـمد 

 شاه تر مشرۍ لاندې پاڅون وکړ خو پر وړاندې ئـې غلام حیدر واستول سو او یو ځل بیا اطاعت ته رامات کړل سول.

د افغان د لومړۍ جگړې په پړاو کې د یعقوب خان یو فداکاره ملگری په قوم جبارخیل عصمت الله خان د غلزیو مشر وو. 

په دغـۀ پړاو کې چې برتانویان په افغانستان کې ول، نوموړي برتانویانو ته ډېــر سرخوږی جوړ کړی وو؛ د شیرپور د  

ز کال په پای کې څرگنده ۱۸۸۱ورمن برید وکړ خو په شا وتمبول سو. د  کلابندۍ پر مهال نوموړي جگدلک ته نېــږدې په ن

سوه چې نوموړی له ایوب خان سره په گډه په توطـئـې بوخت دی چې په پای کې په کابل کې زندان ته وغورځول سو.   

ز کال د ۱۸۸۲د  ) امیر عبدالرحمن خان نوموړی د څو مودې لپاره په زندان کې وساتـۀ او له هغـۀ وروسته ئـې په پټه  

غرغره کړ او جسد ئـې خپلوانو ته وسپارل سو. مشر زوی ئـې محـمد هاشم هم د امیر عبدالرحمن  (اکتوبر په میاشت کې

په کافرستان   ئـې  نور  پلوه ووژل سو حال دا چې دوه  له  عبدالرحمن    «نورستان»خان  ئـې چې  ټولو کشر  تر  او  کې دي 

 نومېــږي په راولپنډۍ کې له نورو افغانانو سره په کډوالۍ کې اوسېــږي.  

د غلزیو یو بل پیاوړی او قدرتمند مشر ارسلا خان نومیدۀ چې په قوم جبارخیل وو. نوموړی د امیر شیر علي یو ټینگ 

ملاتړی وو چې د امیر د آرمانونو په لاره کې ئـې ډېــر ربړونه وگالل. کله چې شیرعلي بیا سلطنت تر لاسه کړ نوموړی 

ز  ۱۸۷۳ل کې د پاشاه په غوره مشاورینو کې یو مشاور وټاکل سو او د ز کا۱۸۷۰ئـې د کورم او زرمت والي وټاکـۀ. په 

له جگړې شپږ   انگلستان سره  له  نوموړی  باندنیو چارو د وزارت په مقام وگومارل سو.  په میاشت کې د  نوامبر  کال د 

 میاشتې مخکې مړ سو. وگورئ: جبارخیل 

وو چې په قوم جبارخیل او د محـمد  [ 22«  ]خان محـمد خان/ خیر محـمد خان؟ ژ»ز کال کې د غلزیو رسمي مشر ۱۸۸۲په  

 کالو پورته وو.  ۷۰خان زوی وو. نوموړی یو عمر خوړلی زوړ سړی وو چې عمر ئـې له 

 
21 -Badiabad 

22   - Khar Muhammad Khan, Jabar Khel    دلته په کتاب کې ټایپي تیروتنه سوې ده. زه نه پوهیږم چې دا به خان محـمد خان یا خیر :

 ژ  -محـمد خان.  

د افغانستان د ټولواک پر وړاندې یو ځل بیا بغاوت وکړ. د دوی د دا ځل بغاوت اصلي لامل په   ز کال کې غلزیو۱۸۸۶په 

هغو ظالمانه مالیاتو کې نښغتی وو چې امیر عبدالرحمن پر غلزیو وضع کړي ول. لومړنی برالا او څرگند بغاوت دا وو 

برید وکړ چې په بې وسلو ډول له کندهار څخه  چې غلزیو د مقر او غزني تر منځ د درانیو پر هغې نوې تأسیس سوي لیوا 

د کابل پر لور روان وو او خزانه هم ورسره وه، دا لیوا دړې وړې سوه او خزانه هم لوټ سوه.  دا پــېــښه د اکتوبر د 

 میاشتې پر شلمې نیټې پــېــښ سوه. په دې بغاوت کې عمدتا اندړو گډون درلود خو نور په ځانگړې توگه سلیمان خیل هم

ورسره یو ځای سوي ول؛ د دې بغاوت مشري زموږ د پخواني دښمن ملا مشک عالم زوی کوله. امیر د سترگو په رپ  

لیواگانو، د سپارۀ ځواک له یوې لیوا او د توپچې ځواک له یوې بطریې    ۳کې له کابله یو ځواک ولېــږۀ چې د پلي ځواک له  

م حیدر خان کوله. ویل سوي چې د یاغیانو شمــېــر دا مهال شل  څخه جوړ وو؛ د دې ځواک بولنه په قوم اورکزي، غلا

زره تنه وو چې د غلزیو له هرې څانگې څخه په کې خلک راټول سوي ول. د نوامبر د میاشتې تر یولسمې پورې کوم  

 پریکنده گام اوچت نـۀ سو، باغیان تر برید لاندې راغلل او تیت سول.

ز کال د مارچ په ۱۸۸۷د ژمي په لړ کې مطلق سکوت حاکم سو خو د دې چوپتیا او آرامۍ لامل د ژمي فصل وو. د  

میاشت کې بغاوت بیا پیل سو؛ دا ځل ظاهراً هوتک، توخي، اندړ او تره کي ول چې د جاغوري هزاره گانو ملاتړ هم  

قر ته نېــږدې دو ځله ماته وخوړله؛ دوی دا ماته د غلام  ورسره وو. د څو کوچنیو بریاوو له ترلاسه کولو وروسته دوی م

ته ماتې ورکړه. د   بولنې لاندې سرتــېــرو  تر  ئـې د سکندر خان  په ولسوالي کې  له لاسه وخوړله خو د معروف  حیدر 

سره یو  پاڅون لمنې خپلې پراختیا ته دوام ورکاوۀ، ناصر، کاکړ او د هزاره گانو مشخصې څانگې د غلزیو له عام مرام  

ځای کیدلې. د دې شمــېــر د ډېــریدو له کبله غلام حیدر د انتظار لوبه خپله کړه او له یو شمــېــر غیر قاطع جگړو وروسته  

 ئـې د سویل پر لور مارش وکړ او د کندهار له ځواک سره یو ځای سو.  

 

ـرې سوې، دا اله گوله د اپریل د میاشتې په پای کې  کله چې په شینوارو کې اله گوله پیل سوه د امیر ستونزې لاپسې ډېـ

 پیل او د مې او د جون تر میاشتو پورې ئـې دوام وکړ.  

د غلزیو پاڅون خطرناک اړخونه ونیول ؛ د توخیانو، تره کو ستر شمــېــر چې ویل کــېــږي تر دیرشو زرو تنو پورې 

رسید، آب ایستاده کې سره راټول سول او د غلزیو بله ستره شمــېــره په میزان کې د ترنک او ارغنداب تر منځ راټوله  

سوې ډله گډه وډه سوه چې په دې سره ئـې د  امیر د سرتــېــرو یوې  سوه. له بل لوري په معروف کې د غلزیو راټوله  

برخې ته آزاده موقع په لاس ورکړه چې په ناوې کې عملیات وکړي. غلام حیدر، سکندر خان په معروف کې پریښود سو 

او ورسره له   چې هوتک ترڅار لاندې ونیسي او په خپله د محــمد حسین خان پرضد شمال لور ته د ناوې پر لور وخوځید

 غزني څخه یو ځواک چې هغه هم د ناوې پر لور روان وو یو ځای سو. 

کې   «شیري کوتل»نیټې په  ۲۶د جولای د میاشتې په نیمایي کې غلام حیدر ته تقویتي ځواک ورسید ؛ د همدې میاشتې په 

 په نوم هم یادېــږي په ناوه کې له پاڅونوالو سره مخامخ سو او څه ناڅه پریکنده بریا ئـې ترلاسه کړه.  «کوتل دو آب»چې د 

دې بریا وکولای سول چې مخالفین کم جرئـته کړي او نېــږدې ول چې تیت سي خو کله چې خبر سول چې ایوب خان له 

پیل وکړ او د شپې له پلوه ئـې پوځي کمپونو ته نېــږدې لوټ او تالا  تهران څخه راتښتیدلی نو یو ځل بیا ئـې په راټولیدلو 

ته لاس واچاوۀ او د ورځې له پلوه به بیرته غرونو ته وختل. امیر چې له پاڅوانوالو سره سولې او آشتۍ ته لیواله وو غلام 

حیدر خان ته ئـې اجازه وکړه د خلعتونو او نورو ډالیو په ورکړه کې دې پینځوس زره روپۍ مصرف کړي؛ په دې پسې  

په لنډې مودې کې پاڅون آرام سو. د دسمبر په میاشت کې امیر اعلامیه صادره کړه او له اندړو څخه ئـې وغوښتل چې  

له زوی ملا عبدالکریم، په قوم تره کي شیرجان خان او په قوم   خپلو کورونو او مینو ته ستانـۀ سي او د ملا مشک عالم

 توخي محـمد شاه خان پرته، نورو ټولو پاڅوانوالو او یاغیانو ته ئـې د عفوې لمنه لا پراخه کړه. 

دا  ] بیا راغلې ده.  انگلیسي متن کې  په  پاڼې وړاندې ژباړل سوې ده. همدا برخه  یادونه: لاندنۍ برخه څو  د ژباړونکي 

 [تکراري برخه په قوسینو کې راغلې ده

هره کورنۍ خپله رمه او څو اوښان، یوه کــېــږدۍ، د پخلنگ لپاره دوه یا درې اوسپنین دیگي او د لرگیو کاسې او څو  »

په نوم یادېــږي. نارینه په رمو پسې   «خیل»گونۍ اوړۀ لري. کله چې څو کورنۍ په گډه کډه کوي او په گډه ژوند کوي نو د 

او پوڅې د ژمې لپاره جوړوي؛ شړومبې او وچه ډوډۍ د    «کورت»ځي او خپله وسله له ځان سره گرځوي او میرمنې  

ورځنیو اړتیاو لپاره ده. د کډه کولو پر مهال میرمنې د اوښانو مهارونه په لاس کې اخلي او کــېــږدۍ راټولوي؛ جامې ئـې  

خپل پټوي کله چې څوک    تر کالیو لاندې لمنه او پوړني دي ؛ ښځې ډېــر لږ وختونه خپل مخونه پټوي؛ دوی هغه مهال

ورته په سپین سترگې وگوري. څیرې ئـې عادي او طبیعي دي خو څه ناڅه نارینه مشربه څیرې لري، ونې ئـې دنگې او  

ښې دي. دا میرمنې ناوخته ودونه کوي او تر ډېــره د خپلو رمو څارنه کوي. د ځوان هلک پلار چې زوی ئـې ورڅخه  

نجلۍ خپل زوی ته غواړي، د هلک پلار په ډېــر احتیاط سره دا گام اوچتوي ځکه  ښځه وغواړي، د نجلۍ کور ته ځي او

که وړاندیز ئـې رد سي نو ښایي د دښمنۍ لامل وگرځي؛ په دې پسې د چنه وهلو اوږده صحنه پیل سي او په پای کې په  

پسونه او کورني څاروي دې  یوۀ توافق سره پای مومي چې زوم دې د وادۀ لگښت ورکړي او په ټاکلې شمــېــرې جامې، 

ورکړي؛ دا چنه وهل د نجلۍ لپاره نـۀ دي بلکه د دې لپاره دي چې خپلو گاونډیانو ته قناعت ورکړي چې گڼي خپله لور  

روپۍ وي، له همدې کبله ده چې    ۱۰۰ئـې کوم گدایي گر ته نـۀ ده ورکړې. د وادۀ مصارف په بې وزلو کورنیو کې تقریباً 

تر منځ وي او دا هغه سني مرحله ده چې هلک د دومره روپیو د   ۳۰یا  ۲۸کلونو او نجونې د  ۵۰او  ۳۵نارینه معمولاً د 

ورکړې وسع مومي. فرهنگي قیودات د دې مانع گرځي چې د لگښتونو اندازه راټیته کړي پرته له هغې که د شرم خبره  

ي. وادۀ ته لیوالتیا افغانان کله ناکله دې ته اړ  نـۀ وای اکثریت پلرونه غواړي چې خپلې لوڼې د هیڅ شي په بدل کې ورکړ

باسي چې سوداگري وکړي او یا متکرره لوټ مار سي. کله چې ټول مرتبات ونیول سول، هلک ته اجازه ورکول کــېــږي 

 .«  چې خپله کوژدنۍ وگورئ

